
Tuhanku apatah Kekal?


Tuhanku, suka dan ria

Gelak dan senyum

Tepik dan tari

Semua lenyap, silam sekali



Gelak bertukaran duka

Suka bersalikan ratap

Kasih beralih cinta

Cinta pembawa wasangka ........



Junjunganku apatah kekal

Apatah tetap

Apatah tak bersalin rupa

Apakah baga sepanjang masa .....



Bunga layu disinari matahari

Mahluk berangkat menepati janji

Hijau langit bertukar mendung

Gelombang reda di tepi pantai.



Salangkan gagak beralih warna

Semerbak cempaka sekali hilang

Apatah lagi laguan kasih

Hilang semata tiada ketara ......



Tuhanku apatah kekal?

